
ნიკოლოზ სიჭინავა 

გრაფიკული დიზაინის ქართულენოვანი საბაკალავრო პროგრამა 

კავკასიის არქიტექტურისა და დიზაინის სკოლა 

ვარშავის ტექნოლოგიებისა და გამოყენებითი მეცნიერებების 

ხელოვნების აკადემია, პოლონეთი 

„საზღვარგარეთ განათლების მიღება ჩემთვის ყოველთვის ასოცირდებოდა 
მასშტაბების გაფართოვებასთან და ახალ შესაძლებლობებთან. ამ მიმართულებით 
ფიქრი არასდროს შემიწყვეტია, ხოლო კავკასიის უნივერსიტეტმა და ERASMUS+ 
გაცვლითმა პროგრამამ ეს იდეა რეალობად გარდაქმნეს. შესაბამისად, ეს გამოცდილება 
ჩემი სტუდენტური ცხოვრების ერთ-ერთ ყველაზე გამორჩეულ და სიანტერესო ეტაპად 
იქცა. 

2025 წლის შემოდგომის სემესტრი პოლონეთში, ვარშავის ტექნოლოგიებისა და 
გამოყენებითი მეცნიერებების ხელოვნების აკადემიაში გავატარე. ადგილობრივი 
სწავლის სისტემა და გარემო ჩემთვის უცხო იყო, თუმცა, ხელი არ შემშლია, რომ მიმეღო 
ახალი ცოდნა, დრო გამეტარებინა სხვა საერთაშორისო სტუდენტებთან ერთად და 
შემემეცნა მათი განსხვავებული მსოფლმხედველობა. სწავლა ასეთ მრავალფეროვან 
გარემოში ადამიანს ცვლის, ბადებს მასში ახალ პერსპექტივებს და გამოცდილებებს, 
თავისთავად, არც მე გავხდი გამონაკლისი. 

არქიტექტურისა და დიზაინის კუთხით ვარშავა საინტერესო ქალაქია, აღსანიშნავია მისი 
ტრანსფორმაცია თუ აღზევება გასულ საუკუნესთან შედარებით და ის ევროპული 
ექსტერიერის ნაკვთები, რომელიც მის მეზობელ ქვეყნებში ხშირად გვხვდება. 

გაცვლითი პროგრამის ფარგლებში მიღებული გამოცდილება მხოლოდ სწავლით არ 
შემოიფარგლებოდა. ეს იყო პერიოდი, რომელიც სავსე იყო ახალი შთაბეჭდილებებით, 
მოგზაურობითა და სხვადასხვა კულტურის უკეთ გაცნობით. საბოლოო ჯამში, თავად მე 
ვიყავი ქართველი ელჩი, რომელმაც გააზიარა ქართული კულტურა და ღირებულბები. 

დღეს, ჩემი ცხოვრების ეს მონაკვეთი შესანიშნავად მახსენდება. უდავოა, რომ ეს ერთ-
ერთი საუკეთესო გადაწყვეტილებაა, რაც აკადემიური თუ ცხოვრებისეული კუთხით 
მიმიღია. გაცვლითმა პროგრამამ მასწავლა, რომ ახალი გამოცდილებები და 
გამოწვევები არის ის, რაც ცხოვრებასა და არსებობას ერთმანეთისგან განასხვავებს. 
სწორედ ამიტომ, ყველას, ვინც მსგავს შესაძლებლობაზე ფიქრობს, ამაყად და 
თავდაჯერებულად ვურჩევ, გამოიყენოს ეს შესაძლებლობა  — გაემგზავროს, შემიმეცნოს 
და აივსოს სამარადისო მოგონებებით." 

 

 


